Коми Республикаса Юралысьöс вежысьяс Виталий Стаханов да Владимир Тукмаков чолöмалiсны Сыктывкарлöн вöр институтса выпускникъясöс ВУЗ помалöмöн.
Талун Сыктывкарса вöр институтын кыпыда сетiсны дипломъяс, кöнi участвуйтiсны Коми Республикаса Веськöдлан котырö пырысьяс.

«Талун тiян олöмын зэв тöдчана лун – тi босьтанныд дипломъяс. Велöдчöм миян олöмын – тайö зэв коланатор. Эска, мый Коми Республика лоас тiянлы бур подулöн, медым збыльмöдны ассьыныд планъяс, думъяс», - висьталiс Республикаса Юралысьöс вежысь В.Стаханов. Республикаса Юралысьöс вежысь – сьöм овмöсса министр В.Тукмаков, кодi сiдзжö помавлiс тайö ВУЗсö, аслас чолöмалöмын пасйис, мый «Öнi тiян водзын паськыд туй, тiян абмициознöй планъясныд быть збыльмасны, кутанныд кö на дорö нырччыны».

*** Таво Сыктывкарса вöр институтысь петiсны бöръя кад серти медся уна специалист. Лöддза-номъя тöлысь 30 лунö дипломъяс босьтiсны 1200 морт 18 туйвизь серти. 40 выпускниклы сетiсны гöрд дипломъяс.

